ՏԵՂԵԿԱՆՔ-ՀԻՄՆԱՎՈՌՈՒՄ

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՄԱՅԻՍԻ 7-Ի N 482-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՎԵՐԱԲԵՐՅԱԼ
ՀՀ  կառավարության 2009թվականի մայիսի 7-ի N 482-Ա որոշմամբ ՀՀ Կոտայքի մարզի Աբովյան քաղաքի ճարտարագիտական քոլեջի հասցեում գտնվող հանրակացարանի թիվ 312բ սենյակը 88.0 քառ.մետր մակերեսով և 786584 դրամ հաշվեկշռային արժեքով և թիվ 722 սենյակը 15.8 քառ. մետր և 141228 դրամ հաշվեկշռային արժեքով սեփականաշնորհվել է այնտեղ բնակվող Ռուզաննա Օհանովային և Մագթաղ Տոնյանին:

ՀՀ կառավարությանն առընթեր պետական գույքի կառավարման վարչություն /այսուհետ` Վարչություն/ է մուտքագրվել ՀՀ տարածքային կառավարման նախարարության ենթակայության <Հանրակա-ցարաններ> ՓԲԸ-ի գործադիր տնօրենի գրությունը, որով տեղեկացրել է, որ իր կողմից ներկայացված վերոնշյալ հասցեում գտնվող հանրակացարանի թիվ 312բ և 722 սենյակների մակերեսները և հաշվեկշռային արժեքները ներկայացվել են թերի, դրանց մեջ ընդգրկված չեն եղել բաց պատշգամբները, և այդ անճշտության պատճառով ՀՀ ԿԱ անշարժ գույքի կադաստրի պետական կոմիտեի աշխատակազմի Աբովյանի տարածքային ստորաբաժանման կողմից պետական գրանցումը մերժվել է: Վերոնշյալ հարցի կապակցությամբ Վարչությունը համապատասխան գրությամբ դիմել է ՀՀ տարածքային կառավարման  նախարարություն վերջինիս դիրքորոշումը ստանալու համար:

ՀՀ տարածքային կառավարման նախարարության միգրացիոն պետական ծառայության պետի 15.06.10թ. թիվ 3/7-819 գրությամբ /գրության պատճենը կցվում է/ ներկայացրել է ՀՀ կառավարության որոշմամբ նշված տարածքների վերջնական ճշտված մակերեսները և հաշվեկշռային արժեքները` 312բ սենյակի մակերեսը կազմում է 93.9 քառ. մետր, իսկ թիվ 722 սենյակի մակերեսը կազմում է 20.3 քառ. մետր:

Հաշվի առնելով նշվածը առաջարկվում է Հայաստանի Հանրապետության կառավարության 2009 թվականի մայիսի 7-ի <1998-1992 թվականների Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու մասին> N482-Ա որոշման մեջ կատարել փոփոխությունները.

ՀՀ ԿԱ պետական գույքի կառավարման վարչության պետ    

                                                                                     Կարինե Կիրակոսյան

ՏԵՂԵԿԱՆՔ
<Հայաստանի Հանրապետության կառավարության 2009 թվականի մայիսի 7-ի N 482-Ա որոշման մեջ փոփոխություններ կատարելու մասին> ՀՀ կառավարության որոշման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

<Հայաստանի Հանրապետության կառավարության 2009 թվականի մայիսի 7-ի N482-Ա որոշման մեջ փոփոխություններ կատարելու մասին> ՀՀ կառավարության որոշման նախագծի ընդունմամբ պետական և տեղական ինքնակառավարման մարմինների բյուջեներում ծախսերի էական ավելացում կամ նվազեցում չի նախատեսվում :

